
ԱՄՓՈՓԱԹԵՐԹ
«ԱՐԴՅՈՒՆԱԲԵՐՈՒԹՅԱՆ ԶԱՐԳԱՑՄԱՆ ՀԻՆԳ ԳԵՐԱԿԱ ՈԼՈՐՏՆԵՐԻ ՀԱՅԵՑԱԿԱՐԳԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	1. Քաղաքաշինության կոմիտե
	17․03.2022 թ.

	
	01/14.2/2332-2022

	1. Նախագծում  նախատեսել <Շինարարություն> վերնագրով  հոդված/պարբերություն, դրանում անդրադառնալով շինարարական արտադրանքին՝  շինանյութերի, պատրաստի ապրանքատեսակների, կոնստրուկտիվ տարրերի և համակարգերի արտադրությանը, շենքերի ու շինությունների նախագծման ու  կառուցման արտադրական գործընթացին, մասնագիտական և տեխնիկական ռեսուրսին, հեռանկարային ծրագրերի և զարգացման ուղղություններին՝ հիմնվելով առկա ռազմավարական փաստաթղթերի դրույթների վրա (<Քաղաքաշինության մասին> ՀՀ օրենք, ՀՀ կառավարության 2021 թվականի ապրիլի 8-ի N531-Լ որոշում, ՀՀ կառավարության 2021 թվականի նոյեմբերի 18-ի N1902-Ն որոշում):
	Չի ընդունվել։
Հայեցակարգը մշակվել է՝ հիմք ընդունելով ՀՀ կառավարության 2021թ. նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշմամբ հաստատված հավելված 1-ի «Էկոնոմիկայի նախարարություն» բաժնի 7.1 կետը, որը հստակ սահմանել է արդյունաբերության զարգացման հինգ գերակա ոլորտները։

	2. Կրթության, գիտության, մշակույթի և սպորտի նախարարություն
	17․03.2022 թ.

	
	01/21/5800-2022

	1. Ի պատասխան Ձեր՝ 2022 թվականի  մարտի 10-ի թիվ 01/1837-2022 գրության, հայտնում եմ, որ «Արդյունաբերության գերակա ոլորտների զարգացման հայեցակարգին հավանություն տալու մասին» Հայաստանի Հանրապետության կառավարության որոշման նախագծի վերաբերյալ ՀՀ կրթության, գիտության, մշակույթի և սպորտի նախարարությունը դիտողություններ և առաջարկություններ չունի։
	Ընդունվել է։

	3. Կադաստրի կոմիտե
	17․03.2022 թ.

	
	ՍԹ/2623-2022

	1. Ի պատասխան Ձեր 2022 թվականի մարտի 10-ի N 01/1837-2022 գրության՝ հայտնում ենք, որ «Արդյունաբերության գերակա ոլորտների զարգացման հայեցակարգին հավանություն տալու մասին» ՀՀ կառավարության որոշման նախագծի վերաբերյալ առաջարկություններ և դիտողություններ չունենք:
	Ընդունվել է։

	4. Առողջապահության նախարարություն
	18․03.2022 թ.

	
	ԱԱ/04/5884-2022

	Նախագծի 7-րդ կետում.
• Առաջարկվում է ինչպես 7-րդ կետի վերնագրում այնպես էլ տեքստում «դեղագործություն» բառը փոխարինել «դեղագործական արդյունաբերություն» բառակապակցությամբ՝ համապատասխան հոլովաձևերով, քանի որ, հայեցակարգը վերաբերում է դեղագործության արդյունաբերական ոլորտի զարգացմանը, իսկ դեղագործությունը շատ ավելի լայն հասկացություն է,
	
Ընդունվել է։

	• 1-ին պարբերությունում «արտադրական տարածքները և սարքավորումները միջազգային չափանիշներին համապատասխանեցնելու» բառերը առաջարկվում է փոխարինել «արտադրական տարածքները և սարքավորումները կատարելագործելու» բառերով, քանի որ Հայաստանում ներդրված են Եվրասիական տնտեսական միության «Պատշաճ արտադրական գործունեության» (ՊԱԳ) կանոնները, որոնք ներդաշնակեցված են Եվրամիության ՊԱԳ կանոններին հետ, հետևաբար ՀՀ լիցենզավորված և Պատշաճ արտադրական գործունեության համապատասխանության հավաստագիր ունեցող արտադրողների արտադրատարածքները և կիրառվող սարքավորումները, ենթադրվում է, որ համապատասխանում են միջազգային չափանիշներին,
	Ընդունվել է։

	• 3-րդ պարբերությունում «դեղատեսակներ» բառը առաջարկվում է  փոխարինել «դեղ» բառով, քանի որ նման հասկացություն սահմանված չէ և չի կիրառվում,
	Ընդունվել է։

	• առաջիկա հինգ տարիների ոլորտի զարգացման ուղղություններից առաջարկվում է  հանել «ոլորտում միջազգային բարձր ստանդարտներ (GMP և այլն) ներդրումը» բառակապակցությունը, քանի որ այդ ստանդարտը երկրում ներդրվում է 2010 թվականից և 2016 թվականին ընդունված օրենսդրության համաձայն պարտադիր պայման է դեղերի գրանցման համար,
	Ընդունվել է։
Դրույթի տրամաբանությունն է, որ բոլոր ընկերությունները պետք է ունենան GMP ստանդարտներ։

	• հստակեցման կարիք ունի «դեղագործության ոլորտի համար անհրաժեշտ ենթակառուցվածքների ստեղծումը»  ուղղությունը,
	Ընդունվել է։

	• գործիքների և միջոցառումների ցանկի առաջին կետում «արտահանվող շուկաներում դեղերի գրանցման» բառակապակցությունից առաջարկվում է  հանել «արտահանվող շուկաներում» բառերը՝ հետագայում տեղական գրանցումներին աջակցության հնարավորությունը չբացառելու նպատակով, նույն տրամաբանությամբ կարելի է վերաձևակերպել նաև «կխթանվի պատվաստանյութերի արտադրության կազմակերպումը» դրույթը, առհասարակ բոլոր նոր դեղերի արտադրության խթանումը չսահմանափակելու նպատակով,
	Ընդունվել է։

	• «կխթանվի ոլորտի բուհական և գիտահետազոտական հաստատությունների հետ կապը։ Բուհերում և ձեռնարկություններում լրացուցիչ մասնագիտական կրթության ծրագրերի ստեղծում, սեմինարներ դեղերի արտադրության  ժամանակակից տեխնոլոգիաների վերաբերյալ» պարբերությունը առաջարկվում է շարադրել հետևյալ խմբագրությամբ.
[bookmark: _Hlk99615588]«կխթանվի գիտակրթական հաստատությունների և դեղարտադրողների միջև համագործակցությունը, գործնական կապերի ամրապնդումը, կիրականացվեն  կրթական համակարգի բարեփոխումներ»:
	Ընդունվել է։

	5. Պետական եկամուտների կոմիտե
	18․03.2022 թ.

	
	01/3-4/18391-2022

	1. Նախագիծը մշակելիս չեն պահպանվել ՀՀ վարչապետի 30․12․2021թ․ N1508-Լ որոշմամբ հաստատված՝ «Պետական եկամուտների և ծախսերի վրա ազդեցություն ունեցող ռազմավարական փաստաթղթերի մշակման, ներկայացման և հսկողության իրականացման» մեթոդական հրահանգի պահանջները, մասնավորապես՝
1) ռազմավարական փաստաթղթերը պետք է պարունակեն փաստաթղթում նշված նպատակներին հասնելու ճանապարհների, գործողությունների կամ միջոցառումների նկարագրությունը՝ հիմնավորելով այդ գործողությունների հստակ կապը նախատեսվող արդյունքների հետ,
2) նախագիծը պետք է ներառի, մասնավորապես՝ ծրագրի ընդգրկումը, ժամկետայնությունը, մշակման հիմքերը, ակնկալվող արդյունքները, մշակող մարմինը, իրականացնող մարմինը, պետական եկամուտների և ծախսերի վրա ազդեցության գնահատականը, այդ թվում՝ գնահատման համար անհրաժեշտ ելակետային տվյալները և վերլուծության արդյունքները,
3) նախագիծը պետք է բավարարի ռազմավարական փաստաթղթի բովանդակությանը ներկայացվող պահանջներին։
	Մասամբ է ընդունվել։
Ներկայացված փաստաթուղթը հայեցակարգ է, որը նախանշում է ոլորտի զարգացման հիմնական ուղղությունները։ 2021թ. նոյեմբերի 18-ի N 1902-Լ որոշմամբ հաստատված հավելված 1-ի «Էկոնոմիկայի նախարարություն» բաժնի 7.1 կետով նախատեսվում է սույն հայեցակարգի ընդունումից հետո նշված բոլոր ոլորտների մասով ռազմավարությունների հաստատումը, որտեղ հստակ կներկայացվեն նշված պահանջները։

	2․	Նախագծով առանձնացված տնտեսական գործունեության տեսակների (ընդ որում, հետագա շահարկումներից խուսափելու նպատակով ցանկալի կլիներ նշել ՏԳՏԴ կոդը)՝ արդյունաբերության գերակա ճյուղեր ճանաչելու հիմնավորումներն, ըստ էության, բավարար չափով մանրամասնեցված չեն, բացակայում են ընտրված ճյուղերի համեմատական բնութագրերը, այդ թվում թվային ցուցանիշները և վերլուծության արդյունքները, ինչի հետևանքով անհնար է մասնագիտական գնահատական տալ այդ ճյուղերի ընտրության օբյեկտիվությանը։
	Ընդունվել է ի գիտություն։
Հայեցակարգը ընդունվել է՝ հիմք ընդունելով 2021թ. նոյեմբերի 18-ի N 1902-Լ որոշմամբ հաստատված հավելված 1-ի «Էկոնոմիկայի նախարարություն» բաժնի 7.1 կետը, և ոլորտների ընտրությունն արդեն իսկ հիմնավորվել է դրա շրջանակներում։

	3․	Առաջարկում ենք արդյունաբերության գերակա ճյուղերի ընտրության չափորոշիչներում նախատեսել նաև տնտեսական և պարենային անվտանգության բաղադրիչները՝ հատկապես հաշվի առնելով ներկայիս տարածաշրջանային մարտահրավերները։
	Ընդունվել է։
Սննդի արդյունաբերության մեջ որպես առանձին ուղղություն է նշվել։

	4․	Նախագծի հավելվածի 4-րդ՝ «Ոսկերչություն և ադամանդագործություն» կետի «Զարգացման ուղղությունները և հեռանկարները» հատվածին համապատասխան՝ առաջիկա հինգ տարիներին կբարելավվի հարկային օրենսդրությունը, որը կնպաստի ոլորտի զարգացմանը մասնավորապես կիրառելով ԱԱՀ-ի այլ դրույքաչափ, շուկայից ոսկու գնման պարզեցում եկամտային հարկի մասով և այլն։ Նշված նպատակադրումներն անհասկանալի են, հաշվի առնելով նաև որ նույն կետում` որպես տվյալ ոլորտի զարգացման ուժեղ կողմ նշված է հարկային և մաքսային արտոնյալ դաշտը Հայաստանում, և լրացուցիչ հիմնավորման կարիք ունեն: Մասնավորապես, ՀՀ հարկային օրենսգրքի 64-րդ հոդվածի 2-րդ մասի 26-րդ կետով ԱԱՀ-ից ազատված է թանկարժեք մետաղների և թանկարժեք մետաղներից պատրաստված՝ ԱՏԳԱԱ 7106, 7108, 7109, 7110, 7113, 7115 ծածկագրերին դասվող՝ ոսկերչական նշանակության կիսապատրաստուկների օտարումը, իսկ նույն մասի 25-րդ կետի համաձայն` ԱԱՀ-ից ազատված է Կառավարության սահմանած ցանկում նշված թանկարժեք և կիսաթանկարժեք քարերի օտարումը։ Ընդ որում, ՊԵԿ-ը սկզբունքորեն դեմ է նոր հարկային արտոնությունների սահմանմանը, հատկապես, երբ պետության կատարված ծախսերի և ստացված օգուտների վերլուծությամբ չի հիմնավորվում նոր սահմանվող արտոնությունների արդյունավետությունը։
Միաժամանակ, վերոնշյալի հետ կապված հայտնում ենք, որ անհասկանալի է, թե ինչ է իրենից ենթադրում շուկայից ոսկու գնման պարզեցումը եկամտային հարկի մասով։ Տեղեկացնում ենք, որ ՀՀ հարկային օրենսգրքի 147-րդ հոդվածի 1-ին մասի 39-րդ կետին համապատասխան՝ եկամտային հարկով հարկման բազան որոշելու նպատակով նվազեցվող եկամուտներ են համարվում առևտրի իրականացման վայրերում (ոսկու շուկաներում) վաճառասեղանների կամ վաճառակետերի միջոցով թանկարժեք մետաղների, թանկարժեք մետաղներից պատրաստված իրերի կամ թանկարժեք քարերի առք ու վաճառքի գործունեություն իրականացնող հարկային գործակալին օտարվող ոսկու և թանկարժեք քարերի դիմաց ստացվող եկամուտները, այսինքն նշված եկամուտների մասով եկամտային հարկի պարտավորություն չի առաջանում։
Հաշվի առնելով վերոգրյալը՝ առաջարկում ենք վերը նշված հատվածից հանել 
« - կբարելավվի հարկային օրենսդրությունը, որը կնպաստի ոլորտի զարգացմանը մասնավորապես կիրառելով ԱԱՀ-ի այլ դրույքաչափ, շուկայից ոսկու գնման պարզեցում եկամտային հարկի մասով և այլն» թվարկումը:
	Մասամբ է ընդունվել։
Նախագծում կատարվել է փոփոխություն՝ ըստ որի ՀՀ հարկային օրենսգրքի 147-րդ հոդվածի 1-ին մասի 39-րդ կետում ամրագրված դրույթը կտարածվի ոլորտի բոլոր սուբյեկտների վրա։

	6. Շրջակա միջավայրի նախարարություն
	22․03.2022 թ.

	
	1/01.4/3780-2022

	Ի պատասխան Ձեր 2022 թվականի մարտի 10-ի N 01/1837 գրության` «Արդյունաբերության գերակա ոլորտների զարգացման հայեցակարգին հավանություն տալու մասին» Կառավարության որոշման նախագծի վերաբերյալ, շրջակա միջավայրի նախարարությունն առաջարկում է որոշման նախագծի հավելվածի`
1. 2-րդ՝ «Հայեցակարգի նպատակը և գերակա ճյուղերը» բաժնի 2-րդ պարբերության մեջ արդյունաբերության գերակա ճյուղերի ընտրության չափորոշիչներում նշված և 6-րդ՝ «Սարքաշինություն» բաժնի 2-րդ պարբերության մեջ անհրաժեշտ է ճշտել/հստակեցնել «աշխատուժի կլանման» և «նոր տեխնոլոգիաների կլանման» արտահայտությունները,
	
Ընդունվել է։

	2. 3-7-րդ կետերի բաժիններում հստակեցնել արդյունաբերության զարգացման համար նախանշված գերակա ճյուղերի արտադրության և արտահանման ծավալների, աշխատողների թվաքանակի վերաբերյալ ակնկալվող արդյունքների ներկայացված մեծությունների հաշվարկների հիմքերն ու համեմատական վերլուծությունը:
	Չի ընդունվել։
Նախագծով նշված թվային ցուցանիշները նախնական ակնկալվող կանխատեսումներ են, և հայեցակարգում դրանց հիմնավորումը ներկայացնելը նպատակահարմար չէ։ 2021թ. նոյեմբերի 18-ի N 1902-Լ որոշմամբ հաստատված հավելված 1-ի «Էկոնոմիկայի նախարարություն» բաժնի 7.1 կետով նախատեսվում է սույն հայեցակարգի ընդունումից հետո նշված բոլոր ոլորտների մասով ռազմավարությունների հաստատումը, որտեղ հստակ կներկայացվեն նշված հիմնավորումները։

	7. Տարածքային կառավարման և ենթակառուցվածքների նախարարություն
	23․03.2022 թ.

	
	ԳՍ/26.2/7121-2022

	1. Նախագծի վերնագիրը չի համապատասխանում ՀՀ կառավարության 2021թ. նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշմամբ հաստատված հավելված 1-ի «Էկոնոմիկայի նախարարություն» բաժնի 7.1 կետով սահմանված միջոցառման վերնագրին (հայեցակարգի մասով): 
	Ընդունվել է։

	2. Նախագծի նախաբանում անհրաժեշտ է «կետի» բառը փոխարինել «կետը» բառով,
	Ընդունվել է։

	3. Նախագծում անհրաժեշտություն չկա սահմանելու 1-ին կետի 1-ին ենթակետ: Առաջարկում ենք 1-ին կետը շարադրել հետրյալ բովանդակությամբ՝ «1. Հավանություն տալ արդյունաբերության գերակա ոլորտների զարգացման հայեցակարգին` համաձայն հավելվածի։ 
	Ընդունվել է։

	4. Համարակալել Նախագծի հավելվածը՝ առաջնորդվելով «Նորմատիվ իրավական ակտերի մասին» ՀՀ օրենքի 14-րդ հոդվածի 5-րդ մասով:
	Ընդունվել է։

	5. Նկատի ունենալով «Նորմատիվ իրավական ակտերի մասին» օրենքի 21-րդ հոդվածի 2-րդ մասի դրույթները՝ Հավելվածում առկա «ՀՀ», «ՕՈՒՆ» հապավումներն անհրաժեշտ է բացել:
	Ընդունվել է։

	6. «5. Ծանր արդյունաբերություն» գլխի՝
1) «Զարգացման ուղղությունները և հեռանկարները։» բաժնում ներառված «Մետալուրգիական արդյունաբերության բազայի ձևավորման հիման վրա հազվագյուտ մետաղների արտադրության կազմակերպումը կապված է մեծ ներդրումների հետ:» և «Անհրաժեշտ է նկատի ունենալ, որ ՀՀ-ում առկա է բավական մեծ ներուժ հազվագյուտ մետաղների` ռենիումի, սելենի, թելուրի, կադմիումի, բիսմուտի և այլ արտադրությունների կազմակերպման համար:» ձևակերպումները հիմնավորման կարիք ունեն, քանի որ նման եզրահանգում կատարելու համար անհրաժեշտ է գնահատել հազվագյուտ մետաղների կորզման հնարավորությունը և տնտեսական արդյունավետությունը:  Անհրաժեշտ է նաև հաշվի առնել, որ հազվագյուտ մետաղները հանքաքարից խտանյութ կորզվում են չնչին քանակներով, դրանց հիմնական մասը կուտակվում է պոչամբարներում, իսկ հաանրապետությունում ներկայումս չկան այնպիսի հանքավայրեր, որոնց հանքաքարում պարունակվող հազվագյուտ մետաղների կորզումը համարվի տնտեսապես շահավետ: Խտանյութերում տվյալ բաղադրիչի միջազգայնորեն սահմանված քանակից ավելի բարձր պարունակությունն էլ համարվում է տուգանային: Ինչ վերաբերում է սև և գունավոր մետաղների ջարդոններին ու թափոններին, ապա դրանց մեջ նույնպես հազվագյուտ մետաղները բացակայում են, կամ առկա են աննշան քանակներով:
2) «Ակնկալվող արդյունքը» բաժնում կանխատեսված արդյունքային ցուցանիշների հիմքերը անհրաժեշտ է ներկայացնել հիմնավորման մեջ:
	Ընդունվել է։


	8. Բարձր տեխնոլոգիական արդյունաբերության նախարարություն
	28․03.2022 թ.

	
	01/13.1/2083-2022

	1) Նախագծում առկա են մի շարք դրույթներ, որոնք առնչվում են «Կառավարության կառուցվածքի և գործունեության մասին» օրենքով ՀՀ ԲՏԱ նախարարությանը վերապահված գործառույթներին, մասնավորապես՝ «Սարքաշինություն» բաժնի թիրախավորված 3 ուղղություններից 2-ում՝ մեքենաշինություն և միկրոէլեկտրոնիկա, արդյունաբերական քաղաքականությունն իրականացվում է ՀՀ ԲՏԱ նախարարության կողմից, այդ թվում հետևյալ միջոցառումները՝
· արդյունաբերական կլաստերի հիմնման աջակցություն, 
· անդրազգային կորպորացիաների ներգրավման միջոցառումների իրականացում,
· անդրազգային կորպորացիաների հետազոտությունների և մշակումների կենտրոնների ներգրավում,
· հզոր համակարգիչների «սուպեր կոմպյուտեր» և գիտական, հետազոտական սարքավորանքի ներկրման օժանդակության տրամադրում,
· նորարարական բիզնես նախագծերի բացահայտում, 
· տեխնոպարկի և արդյունաբերական գոտու հիմնում,
· շուկաների մասին տեղեկացվածության և խորհրդատվության ապահովում,
· գործարար կապերի հաստատման աջակցություն և այլն:
Հաշվի առնելով վերոգրյալը՝ առաջարկում ենք հայեցակարգից բխող գործողությունների ծրագիր մշակելու ժամանակ որպես վերոնշյալ միջոցառումների համակատարող նշել ՀՀ բարձր տեխնոլոգիական արդյունաբերության նախարարությանը, իսկ դրանց մշակման և իրագործման համար՝ ստեղծել համատեղ աշխատանքային խումբ:
	Ընդունվել է։
2021թ. նոյեմբերի 18-ի N 1902-Լ որոշմամբ հաստատված հավելված 1-ի «Էկոնոմիկայի նախարարություն» բաժնի 7.1 կետով նախատեսված ռազմավարությունները մշակելիս արդեն որպես համակատարող կնշվի ԲՏԱՆ-ը։

	2) Առաջարկում ենք «Սարքաշինության» զարգացման ուղղությունների և հեռանկարների մեջ շեշտադրում կատարել նաև արևային ֆոտովոլտային պանելների վերամշակման տեխնոլոգիաների զարգացման վրա:
	Ընդունվել է։

	9. Ֆինանսների նախարարություն
	11․05.2022 թ.

	
	01/6-2/8340-2022

	1. Դիտարկումներ ամբողջ Նախագծի վերաբերյալ. 
Նախագծի 1-ին կետով հաստատվող հավելվածով ներկայացված Արդյունաբերության գերակա ոլորտների զարգացման» հայեցակարգը (այսուհետ` Հայեցակարգ)  բավականին ընդհանրական բնույթ ունի և չի ներկայացնում ոլորտի զարգացմանն ուղղված անհրաժեշտ, բնորոշիչ գործիքակազմը, որը հատկապես առանձնահատուկ է Հայաստանի Հանրապետության արդյունաբերության համար: Ընդ որում բազմաթիվ հարցեր բացահայտված և հիմնավոր ներկայացված չեն, մասնավորապես.
· արդյունաբերության գերակա հինգ ճյուղերի՝ թեթև և սննդի, ծանր (մետալուրգիա, քիմիա) արդյունաբերության, ոսկերչության և ադամանդագործության, սարքաշինության (սարքեր, մեքենաներ, արևային տեխնոլոգիաներ) և դեղագործության ընտրության հիմնավորումները,
· ընտրված ճյուղերի բազային սցենարները՝ առկա խնդիրներով և մարտահրավերներով, 
· Հայեցակարգով ներկայացված է յուրաքանչյուր ճյուղի 2026թ. դրությամբ ակնկալվող արդյունքները, մինչդեռ վերջիններս արդյունավետության տեսանկյունից գնահատելու համար անհրաժեշտ է ներկայացնել նաև տվյալ արդյունքների ելակետային ցուցանիշները, ինչպես նաև այն մեխանիզմները, որոնց միջոցով նախատեսվում է ապահովել նշված ցուցանիշները,
· ակնկալվող արդյունքների ազդեցությունը նշված ճյուղերի և ընդհանրապես ՀՀ տնտեսական ցուցանիշների  վրա,
· համաշխարհային տնտեսական նոր իրողությունների պայմաններում առկա ռիսկերի զսպման մեխանիզմների վերաբերյալ համապարփակ տեղեկատվություն,
· առաջարկվող լուծումները ի±նչ հավելյալ արժեք են ստեղծելու գերակա նպատակադրման համատեքստում, 
· Հայեցակարգը քննարկվել է արդյո±ք ոլորտի բոլոր շահագրգիռ մարմինների հետ, և հաշվի են առնվել բարձրացված խնդիրներն ու լուծման վերաբերյալ առաջարկները:
	Սույն փաստաթղթով հաստատվող հայեցակարգով սահմանվում են գերակա ոլորտների զարգացման ուղղությունները և հայեցակարգային մոտեցումները, և Ֆինանսների նախարարության դիրքորոշմամբ նշված դրույթները, մասնավորապես առավել հիմնավոր ցուցանիշների ներկայացումը նախատեսվում է իրականացնել սույն հայեցակարգի ընդունումից հետո՝ համապատասխան ռազմավարությունների մշակման ընթացքում։

Արդյունաբերության գերակա հինգ ճյուղերի ընտրությունը կայացվել է՝ հիմք ընդունելով ՀՀ կառավարության 2021թ. նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշմամբ հաստատված հավելված 1-ի «Էկոնոմիկայի նախարարություն» բաժնի 7.1 կետով սահմանված միջոցառմամբ ամրագրված ոլորտները։

Հարկ է նշել, որ հայեցակարգը խմբագրվել է, և ավելացվել են յուրաքանչյուր ճյուղի 2026թ. դրությամբ ակնկալվող արդյունքների համար նաև ելակետային տվյալները։

Միաժամանակ, սույն նախագծով հաստատվող հայեցակարգը քննարկվել է ոլորտի շահագրգիռ մարմինների և ներկայացուցիչների հետ, ինչպես նաև տեղադրվել Իրավական ակտերի նախագծերի հրապարակման միասնական կայքում՝ www.e-draft.am:

	2. Դիտարկումներ աջակցության գործիքների վերաբերյալ.
Հայեցակարգի 4. Ոսկերչություն և ադամանդագործություն բաժնի 7-րդ պարբերության համաձայն` առաջիկա հինգ տարիներին ոսկերչության և ադամանդագործության զարգացման ուղղություն կլինի նաև հարկային օրենսդրության բարելավումը, որը կնպաստի ոլորտի զարգացմանը՝ մասնավորապես, կիրառելով ԱԱՀ-ի այլ դրույքաչափ, շուկայից ոսկու գնման պարզեցում եկամտային հարկի մասով և այլն:
Վերոգրյալի կապակցությամբ, արդյունաբերության ոլորտի խթանմանն ուղղված հայեցակարգային միջոցառումները քննարկելիս առաջարկում ենք ձեռնպահ մնալ հարկային արտոնություններ տրամադրելու միջոցառումներ նախատեսելուց՝ հաշվի առնելով, մասնավորապես այն, որ հարկային արտոնությունների շրջանակի ընդլայնումը չի բխում ներկա փուլում իրականացվող հարկային քաղաքականության ուղղություններից, և որ ներկա փուլում իրականացվող քաղաքականությունն ուղղված է հարկման բազայի ընդլայնմանը, հարկաբյուջետային կայունության ամրապնդմանը: Այսինքն, նոր հարկային արտոնությունների տրամադրումը հակադրվում է ներկա փուլում ՀՀ կառավարության կողմից իրականացվող՝ հայտարարված հարկային քաղաքականությանը: Մասնավորապես, ՀՀ կառավարության 2021 թվականի օգոստոսի 18-ի թիվ 1363-Ա որոշմամբ հավանության արժանացած՝ ՀՀ կառավարության ծրագրի 6.8-րդ բաժնի չորրորդ պարբերության 3-րդ կետի համաձայն՝ հանրային ռեսուրսների կառավարման արդյունավետությունն ու հասցեականությունը բարձրացնելու և այդ ռեսուրսները հանրօգուտ ու համապետական նշանակություն ունեցող ծրագրերի վրա ծախսելու, ինչպես նաև հարկաբյուջետային կայունությունն ապահովելու նպատակով քայլեր են իրականացվելու հարկային եկամուտների ընդլայնման ուղղությամբ: Կրճատվելու են հասցեականություն չունեցող կամ ոչ արդյունավետ հարկային արտոնությունները, դրանց կիրառումն ու արդյունավետության գնահատումն իրականացվելու է համալիր խթանների և միջոցառումների շրջանակներում:
Այլ կերպ ասած՝ ներկա փուլում խնդիր է դրված ոչ միայն ձեռնպահ մնալ նոր հարկային արտոնությունների տրամադրումից, այլ նաև կիրառությունից հանել բոլոր այն հարկային արտոնությունները, որոնց կիրառությունը չի հիմնավորվում ծախսեր/օգուտներ հարաբերակցության տեսանկյունից։
Հարկ է նկատել նաև, որ համաձայն ՀՀ կառավարության ծրագրի 6.8-րդ բաժնի չորրորդ պարբերության` Կառավարությունը նպատակ ունի ապահովել հարկեր/ՀՆԱ ցուցանիշի բարելավում առնվազն 2.6 տոկոսային կետով՝ 2026 թվականին հարկեր/ՀՆԱ ցուցանիշը հասցնելով առնվազն 25 տոկոսի:
Բացի այդ, հայտնում ենք, որ Հայեցակարգով ներկայացված չեն, թե հարկման ինչ խնդիրներ են առկա, որոնք խոչընդոտում են ոսկերչության և ադամանդագործության զարգացմանը:
Միաժամանակ, ոսկերչության և ադամանդագործության զարգացման նպատակով ԱԱՀ-ի այլ դրույքաչափ կիրառելու վերաբերյալ հայտնում ենք, որ եթե խոսքը վերաբերում է ԱԱՀ-ի գործող դրույքաչափից ավելի ցածր դրույքաչափ սահմանելուն՝ ՀՀ ֆինանսների նախարարությունը բազմիցս դրա կիրառումը համարել է ոչ նպատակահարմար:
Հարկ է նկատել նաև, որ ՀՀ հարկային օրենսգրքով (այսուհետ՝ Օրենսգիրք) սահմանված են մի շարք կարգավորումներ, որոնք ուղղված են ոսկերչության և ադամանդագործության զարգացմանը: Մասնավորապես, Օրենսգրքի՝
1) 64-րդ հոդվածի 2-րդ մասի 26-րդ կետի համաձայն` ԱԱՀ-ից ազատվում են թանկարժեք մետաղների և թանկարժեք մետաղներից պատրաստված՝ ԱՏԳ ԱԱ 7106, 7108, 7109, 7110, 7113, 7115 ծածկագրերին դասվող՝ ոսկերչական նշանակության կիսապատրաստուկների օտարումը,
2) 147-րդ հոդվածի 1-ին մասի 39-րդ կետի համաձայն` հարկման բազան որոշելու նպատակով նվազեցվող եկամուտներ են համարվում՝ առևտրի իրականացման վայրերում (ոսկու շուկաներում) վաճառասեղանների կամ վաճառակետերի միջոցով թանկարժեք մետաղների, թանկարժեք մետաղներից պատրաստված իրերի կամ թանկարժեք քարերի առք ու վաճառքի գործունեություն իրականացնող հարկային գործակալին օտարվող ոսկու և թանկարժեք քարերի դիմաց ստացվող եկամուտները:
«Կազմակերպությունների և անհատ ձեռնարկատերերի կողմից ներմուծվող` ակցիզային հարկով հարկման ոչ ենթակա այն ապրանքների ցանկը հաստատելու մասին, որոնց ներմուծումն ազատված է ավելացված արժեքի հարկից» ՀՀ օրենքի 1-ին հոդվածով հաստատված ցանկի համաձայն` ԱՏԳ ԱԱ 71 ապրանքային խմբում ներառված՝ բնական կամ աճեցված մարգարտի, թանկարժեք կամ կիսաթանկարժեք քարերի, թանկարժեք մետաղների, մետաղներով երեսապատված թանկարժեք մետաղների և դրանցից իրերի, զարդեղենի (բիժուտերիա), ինչպես նաև մետաղադրամների՝ ԱԱՀ վճարող համարվող կազմակերպությունների և անհատ ձեռնարկատերերի կողմից ներմուծումն ազատված է ԱԱՀ-ից:
Հայտնում ենք նաև, որ հարկային օրենսդրությամբ սահմանված են բազմաթիվ հարկային արտոնություններ, որոնք ուղղված են նոր ներդրումներ կատարող տնտեսավարող սուբյեկտներին աջակցելուն: Ավելին, վերջին շրջանում այդ ուղղությամբ ՀՀ կառավարության կողմից իրականացվել են հարկային օրենսդրության մի շարք համակարգային փոփոխություններ:
Հաշվի առնելով վերոգրյալը՝ հայտնում ենք, որ նոր հարկային արտոնությունների տրամադրումն ընդունելի չէ։
	Ընդունվել է։
Հայեցակարգի նշված կետում խոսքը վերաբերում է հարկային օրենսդրության բարելավմանը, ինչը չի ենթադրում անպայմանորեն հարկային արտոնությունների տրամադրման շրջանակի ընդլայնում, այլ վարչարարության պարզեցում և բոլոր տնտեսավարող սուբյեկտների համար հավասար հնարավորությունների կիրառում։
Վերը նշվածն առավել ընկալելի դարձնելու համար հայեցակարգի համապատասխան դրույթը խմբագրվել է։

	Հայեցակարգում նախատեսվում են նաև գերակա ճյուղերի զարգացման համար ներդնել տարբեր աջակցման գործիքներ և իրականացնել միջոցառումներ՝ մոդելային բիզնեսի ներդրում և զարգացում, թեթև և ստեղծագործ արդյունաբերության զարգացման կլաստերի ստեղծում, արտաքին շուկաներ առաջմղման նպատակով աջակցության նոր գործիքների ներդրում, առևտրային ներկայացուցչության ստեղծում նպատակային նոր շուկաներում, նոր պղնձաձուլարանի և մետալուրգիական արտադրության արդյունքում առաջացող քիմիական նյութերի վերամշակման գործարանի կառուցման ուղղությամբ ուղղված աշխատանքներ, տեխնոլոգիական վերազինման պետական աջակցության գործիքակազմի ներդրում, վարկերի տոկոսադրույքների սուբսիդավորում, լիզինգի տոկոսադրույքների սուբսիդավորում և այլն:
Միաժամանակ Նախագծին կից հիմնավորման համաձայն Նախագծի ընդունումը  պետական բյուջեում ծախսերի ավելացում կամ նվազեցում չի նախատեսում: Այս կապակցությամբ հարկ է նշել, որ վերը թվարկված աջակցման գործիքները և իրականացվող միջոցառումները կառաջացնեն ֆինանսական միջոցների անհրաժեշտություն: Ընդ որում՝ բացահայտված չեն պետական աջակցության կիրառման հնարավոր մեխանիզմների անհրաժեշտ աջակցության ծավալների չափերը։ Անհրաժեշտ աջակցության ծավալների գնահատված չափերի առկայությունը կարևորվում է նաև ծախս/արդյունավետության տեսանկյունից։ Ուստի անհրաժեշտ է ներկայացնել միջոցառումների իրականացման համար անհրաժեշտ ֆինանսական գնահատականները և վերջիններիս ֆինանսավորման աղբյուների վերաբերյալ տեղեկատվությունը:
Հաշվի առնելով վերոգրյալը՝ Նախագծի ներկայացված տարբերակով ընդունումը համարում ենք ոչ նպատակահարմար:
	Ընդունվել է։
Նախագծի հիմնավորման մեջ կատարվել է լրացում։

	1. «Արդյունաբերության գերակա ոլորտների զարգացման հայեցակարգին հավանություն տալու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում հղում է կատարվում Հայաստանի Հանրապետության Սահմանադրության 146-րդ հոդվածի 2-րդ մասին և Հայաստանի Հանրապետության կառավարության 2021 թվականի նոյեմբերի 18-ի N 1902-Լ որոշմամբ հաստատված հավելվածի 1-ին բաժնի 7.1-րդ կետին:
Այս առումով, հարկ ենք համարում անդրադառնալ «Նորմատիվ իրավական ակտերի մասին» օրենքի 13-րդ հոդվածի 1-ին մասի դրույթներին, համաձայն որոնց՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Ինչպես նաև անհրաժեշտ է նկատի ունենալ «Նորմատիվ իրավական ակտերի մասին» օրենքի 2-րդ հոդվածի 1-ին մասի 6-րդ կետի դրույթները, որոնց համաձայն՝ ներքին (լոկալ)  իրավական ակտը նորմատիվ իրավական ակտի հիման վրա և դրան համապատասխան ընդունված իրավական ակտն է:
Հետևաբար, ելնելով վերոգրյալից, Նախագծի նախաբանում անհրաժեշտ է «Նորմատիվ իրավական ակտերի մասին» օրենքի պահանջներին համապատասխան հղում կատարել այն իրավական ակտին, որով Հայաստանի Հանրապետության կառավարությունը լիազորվել է հավանություն տալու արդյունաբերության գերակա ոլորտների զարգացման հայեցակարգին:
Այս առումով, նկատի ունենալով նաև, որ Նախագծին կից ներկայացված հիմնավորման մեջ հիշատակվում է «Արդյունաբերական քաղաքականության մասին» օրենքը, առաջարկում ենք որպես Նախագծի լիազորող նորմ հղում կատարել դրա 5-րդ հոդվածի 1-ին մասին:
	Ընդունվել է։

	2. Նախագծի նախաբանում անհրաժեշտ է նշել հիշատակված կառավարության որոշման կրճատ անվանումը՝ հիմք ընդունելով «Նորմատիվ իրավական ակտերի մասին» օրենքի 17-րդ հոդվածի 8-րդ մասի դրույթները, այն է՝ հղում կատարելիս նորմատիվ իրավական ակտի լրիվ անվանումը հիշատակվում է նորմատիվ իրավական ակտում փոփոխություններ կամ լրացումներ նախատեսող կամ նորմատիվ իրավական ակտի գործողությունը դադարեցնող ակտում: Մյուս դեպքերում նորմատիվ իրավական այլ ակտի հղումներ կատարելիս կարող է նշվել իրավական ակտի կրճատ անվանումը:
Ինչպես նաև Նախագծի նախաբանում անհրաժեշտ է ապահովել «Նորմատիվ իրավական ակտերի մասին» օրենքի 21-րդ հոդվածի 5-րդ մասի պահանջը, համաձայն որի՝ «թվական» բառը և դրա հոլովաձևերը գրվում են ամբողջությամբ:
	Ընդունվել է։

	3. Նախագծի 1-ին կետի 1-ին ենթակետով հավանություն տրվող հավելվածում (այսուհետ՝ Հավելված) անհրաժեշտ է ապահովել «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջը, որի համաձայն՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
	Ընդունվել է։

	4. Հավելվածում առաջարկում ենք բացառել հապավումների կիրառումը՝ նկատի ունենալով «Նորմատիվ իրավական ակտերի մասին» օրենքի 21-րդ հոդվածի 2-րդ մասի դրույթները, որոնց համաձայն՝ արգելվում են  նորմատիվ  իրավական ակտում կատարել բառերի կամ տերմինների անհարկի կրճատումներ, ինչպես նաև բառերի կամ տերմինների հապավումներ:
	Ընդունվել է։

	5. Հավելվածում առաջարկում ենք բացահայտել «ավանդական շուկա», «փոքր և միջին քիմիա», «ոլորտի խոշոր խաղացողներ», «հայրենական դեղ» ձևակերպումների բովանդակությունը՝ նկատի ունենալով, որ այդպիսի ձևակերպումներ Հայաստանի Հանրապետության օրենսդրությամբ առկա չեն:
Սույն դիտողությունը բխում է «Նորմատիվ իրավական ակտերի մասին» օրենքի 15-րդ հոդվածի 3-րդ մասի դրույթներից, այն է՝ եթե նորմատիվ իրավական ակտում օգտագործվում են նոր կամ բազմիմաստ կամ այնպիսի հասկացություններ կամ տերմիններ, որոնք առանց պարզաբանման միանշանակ չեն ընկալվում, կամ այլ նորմատիվ ակտով տրված է այդ հասկացությունների կամ տերմինների այլ սահմանում, ապա տվյալ ակտով տրվում են այդ ակտի էությունից բխող դրանց սահմանումները: Սահմանումները պետք է լինեն այնպիսին, որ ապահովեն դրանց միատեսակ ու միանշանակ ընկալումն ու կիրառումը:
	Չի ընդունվել։
Սույն հայեցակարգում օգտագործվող հասկացությունները նկարագրում են վերջինների բովանդակությունը, և դրանց՝ փաստաթղթում առանձին սահմանելու անհրաժեշտությունը բացակայում է։

	6. Հավելվածի համաձայն՝ հայեցակարգի նպատակն է սահմանել առաջիկա հինգ տարիներին արդյունաբերության զարգացման համար գերակա ճյուղերը և նախանշել զարգացման ռազմավարական ուղղությունները: Այդ առումով, նախատեսվում է իրականացնել հավելյալ քայլեր, բարելավել օրենսդրական դաշտը, հարկային օրենսդրությունը, մշակել աջակցության գործիքներ, օրենսդրական փաթեթ և այլն: Հետևապես, հայեցակարգում անհրաժեշտ է նախատեսել «Միջոցառումների իրականացման ծրագիր», որով կսահմանվեն հայեցակարգից բխող կոնկրետ միջոցառումները, մասնավորապես՝ այն իրավական ակտերի ցանկը, որոնք պետք է նոր ընդունվեն, այն գործող իրավական ակտերը, որոնցում պետք է կատարվեն համապատասխան փոփոխություններ և լրացումներ, դրանց իրականացման ժամկետները, պատասխանատու կատարողները և ֆինանսավորման աղբյուրները: Այդ առումով, Նախագծի վերնագրում «ՀԱՅԵՑԱԿԱՐԳԻՆ» բառից հետո անհրաժեշտ է լրացնել «ԵՎ ՀԱՅԵՑԱԿԱՐԳԻՑ ԲԽՈՂ ՄԻՋՈՑԱՌՈՒՄՆԵՐԻ ՑԱՆԿԻՆ» բառերը:
	Չի ընդունվել։
2021թ. նոյեմբերի 18-ի N 1902-Լ որոշմամբ հաստատված հավելված 1-ի «Էկոնոմիկայի նախարարություն» բաժնի 7.1 կետով նախատեսվում է սույն հայեցակարգի ընդունումից հետո նշված բոլոր ոլորտների մասով ռազմավարությունների հաստատումը, որտեղ մանրամասն կներկայացվի միջոցառումների իրականացման ծրագիրը։


	7. Հավելվածի 3.1-րդ գլխում «արտերկրյա ընկերություններին» բառերն անհրաժեշտ է փոխարինել «օտարերկրյա ընկերություններին» բառերով՝ հիմք ընդունելով «Հասարակական կազմակերպությունների մասին» և «Օտարերկրացիների մասին» օրենքների դրույթները:
	Ընդունվել է։

	8. Հավելվածի 3.2-րդ գլխում առաջարկում ենք «օրենսդրական դաշտի» բառերը փոխարինել «օրենսդրության» բառով՝ հիմք ընդունելով «Նորմատիվ իրավական ակտերի մասին» օրենքի 2-րդ հոդվածի պահանջները:
	Ընդունվել է։

	9. Հավելվածի 4-րդ գլխում «ուժեղ կողմերի» բառերն առաջարկում ենք փոխարինել «առավելությունների» բառով:
	Ընդունվել է։

	10. Հավելվածի 5-րդ գլխում «ձեռնարկություններին» բառն առաջարկում ենք փոխարինել «կազմակերպություններին» բառով՝ հիմք ընդունելով Հայաստանի Հանրապետության քաղաքացիական օրենսգրքի դրույթները:
	Ընդունվել է։

	11. Հավելվածի 6-րդ գլխում անհրաժեշտ է ապահովել շաղկապների կիրառման կանոնները, մասնավորապես՝ եթե թվարկված բոլոր պայմաններից բավական է միայն մեկի առկայությունը, ապա գործածել «կամ» շաղկապը, իսկ եթե թվարկված բոլոր պայմանների առկայությունը պարտադիր է, ապա գործածել «և» շաղկապը՝ հաշվի առնելով «Նորմատիվ իրավական ակտերի մասին» օրենքի 16-րդ հոդվածի դրույթները:
	Ընդունվել է։

	12. Նախագիծն առաջարկում ենք համաձայնեցնել նաև այլ շահագրգիռ մարմինների հետ:
	Ընդունվել է։

	12. Վարչապետի աշխատակազմ

	1. Առաջարկում ենք Նախագծի վերնագրում և 1-ին կետում «հավանություն տալ» բառերը փոխարինել «հաստատել» բառով՝ ՀՀ կառավարության 18.11.2021թ. N1902-Լ որոշմամբ հաստատված Միջոցառումների ծրագրի «Էկոնոմիկայի նախարարություն» բաժնի 7.1 կետի պահանջներին համահունչ դարձնելու նպատակով.
	Ընդունվել է։

	2. Առաջարկում ենք Նախագծի հավելվածի (այսուհետ՝ Հավելված) 7-րդ կետի 1-ին ենթակետը շարադրել հետևյալ խմբագրությամբ` «մշակող (թեթև, սննդի) արդյունաբերություն».
	Մասամբ է ընդունվել։
Հաշվի առնելով, որ Հավելվածի 7-րդ կետում նշված ոլորտները մշակող արդյունաբերության ենթաճյուղեր են, լրացումը կատարվել է 7-րդ կետում։

	3. Հավելվածի 13-րդ կետով նախատեսվում է արտահանման շուկաների դիվերսիֆիկացում, առաջարկում ենք հնարավորության դեպքում նշել կանխատեսվող շուկաներ (օրինակ՝ Միջին Արևելք և այլն).
	Ընդունվել է։

	4. Հավելվածի 15-րդ կետի 2-րդ ենթակետով սահմանվում է, որ «Կկազմվի թեթև և ստեղծագործ արդյունաբերության զարգացման ռազմավարություն»: Հարկ է նշել, որ ՀՀ կառավարության 18.11.2021թ. N1902-Լ որոշմամբ հաստատված Միջոցառումների ծրագրի «Էկոնոմիկայի նախարարություն» բաժնի 7.5 կետով նախատեսվել է «Թեթև արդյունաբերության և ստեղծագործ ոլորտների զարգացում, «Թեթև արդյունաբերության և ստեղծագործ ոլորտների զարգացման ռազմավարությունը հաստատելու մասին» ՀՀ կառավարության որոշման հաստատում» միջոցառումը (իրականացման ժամկետ՝ 2022թ. հուլիսի 3-րդ տասնօրյակ), միաժամանակ, միջոցառումների ծրագրի վերոնշյալ բաժնի 7.1 կետով նախատեսվել է, որ 5 ուղղությունների համար պետք է մշակվեն ռազմավարություններ: Եթե Հավելվածով և Միջոցառումների ծրագրով նախատեսված «թեթև և ստեղծագործ արդյունաբերության զարգացման ռազմավարությունը» նույնական է, ապա առաջարկում ենք հավելվածում հղում կատարել Միջոցառումների ծրագրի համապատասխան կետին.
	Ընդունվել է։
Հավելվածի 15-րդ կետի 2-րդ ենթակետը խմբագրվել է։ Սույն փաստաթղթում նշված՝ թեթև արդյունաբերության զարգացման ռազմավարությունն ունենալու է առավել ընդգրկուն բնույթ, և չի կրկնելու ՀՀ կառավարության 18.11.2021թ. N1902-Լ որոշմամբ հաստատված Միջոցառումների ծրագրի «Էկոնոմիկայի նախարարություն» բաժնի 7.5 կետով նախատեսված՝ «Թեթև արդյունաբերության և ստեղծագործ ոլորտների զարգացում, «Թեթև արդյունաբերության և ստեղծագործ ոլորտների զարգացման ռազմավարությունը հաստատելու մասին» ՀՀ կառավարության որոշման հաստատում» միջոցառումը։

	5. Յուրաքանչյուր ճյուղի մասով Հավելվածի 16, 21, 31-33, 46, 61, 69 կետերով ներկայացված են ակնկալվող արդյունքներ, առաջարկում ենք համապատասխան կետերում նշել նաև 2021թ. արտադրության, արտահանման և աշխատողների թվաքանակի վերաբերյալ տվյալներ՝ համեմատական դարձնելու նպատակով.
	Ընդունվել է։

	6. Հավելվածի 21-րդ կետի 7-րդ ենթակետով նախատեսվում է առևտրային ներկայացուցչության ստեղծում նպատակային նոր շուկաներում, առաջարկում ենք հնարավորության դեպքում նշել կանխատեսվող շուկաներ.
	Ընդունվել է։

	7. Հավելվածի 29-րդ կետի 1-ն ենթակետով սահմանվում է «տեղական ադամանդագործական ընկերություններին ադամանդի հումքով ապահովելու նպատակով կստեղծվի պետական ընկերություն, որն ընկերությունների պահանջարկին համապատասխան կօժանդակի հումքի ձեռքբերման գործընթացում»: Առաջարկում ենք նախատեսել «պետական նոր ընկերություն ստեղծելու հարցի նպատակահարմարության հարցի քննարկում և անհրաժեշտության դեպքում նախատեսել պետական ընկերություն ստեղծելը»: Կարծում ենք կարելի է քննարկել նաև ոլորտի մասնակիցների կողմից որևէ ձևաչափով կազմակերպության ստեղծմանն աջակցելու հարցը.
	Ընդունվել է։

	8. Առաջարկում ենք Հավելվածի 45-րդ կետում առանձին նշել նաև քիմիական արտադրության զարգացման գործիքներ և միջոցառումներ:
	Ընդունվել է։

	13. Փոխվարչապետ Մհեր Գրիգորյանի գրասենյակ

	Մեր գնահատմամբ նախագիծը հիմնավոր վերանայման կարիք ունի տնտեսական ու հանրային քաղաքականության տեսանկյունից՝ նպատակի, գաղափարի, գործիքակազմի, մեթոդաբանության ու իրագործելիության առումներով: Հաշվի առնելով, որ նախագիծը Կառավարության կողմից հաստատվելու դեպքում ամենայն հավանականությամբ հետևելու են այլ փաստաթղթեր ևս, և տրամաբանական է, որ նշվածը պետք է ենթադրի պետության կողմից կառուցվածքային և խաչվող ոլորտներում համարժեք քաղաքականության որդեգրում, կարևորում ենք նախագծի շուրջ կոնստրուկտիվ երկխոսությունն ու դրա համարժեք բովանդակության կառուցումն ի սկզբանե: Հետևաբար՝ առաջարկում ենք, որ Նախարարությունը նախաձեռնի սրա շուրջ աշխատանքային քննարկում պետական համակարգի առանցքային շահագրգիռ ինստիտուտների ներգրավմամբ (առնվազն տնտեսական բլոկը ներկայացնող հատվածի), որի ընթացքում ներկայացվեն և քննարկման առարկա դարձվեն առնվազն հետևյալ օրակարգային հարցերը.
- տնտեսական քաղաքականության հիմնավորված ու հաստատված հիմքերը (վերնաշենքային ռազմավարական ձևակերպված տեսլականը), որի ներքո կառուցվում է "արդյունաբերության 5 գերակա ոլորտ" նույնականացնելու գաղափարն ընդհանուր առմամբ.
- տնտեսության ընդհանուր առմամբ ու մասնավորապես արդյունաբերության համապարփակ վերլուծությունների արդյունքները, ներառյալ՝ ներկա իրավիճակի գնահատումն ու առնվազն միջնաժամկետում կանխատեսումները / գնահատումները (սցենարային տրամաբանությամբ), այդ թվում՝ միջազգային տնտեսական հարաբերությունների դինամիկայի համատեքստում և արժեշղթաների վերլուծության արդյունքները. 
- առաջնահերթությունների որոշման մեթոդաբանությունը, տվյալահենք ու գիտահենք հիմնավորումներն առանձին ոլորտների ընտրության հետ կապված. 
- ոլորտների ներքո հռչակագրային ուղղություններով տրված միջամտությունների հիմնավորումներն ու գնահատումները դրանց հավանական ազդեցության/օգուտի տեսանկյունից. 
-  ակնկալվող արդյունքների մասով թիրախային գնահատականների հիմքում դրված անալիտիկ կամ այլ (փորձագիտական, գնահատումային, ինտուիտիվ, սցենարային) տրամաբանությունը:
	Ընդունվել է ի գիտություն։
Հարկ է նշել, որ սույն նախագծով հաստատվող հայեցակարգը քննարկվել է ոլորտի շահագրգիռ մարմինների և ներկայացուցիչների հետ, ինչպես նաև տեղադրվել Իրավական ակտերի նախագծերի հրապարակման միասնական կայքում՝ www.e-draft.am:
Միաժամանակ, Էկոնոմիկայի նախարարությունը հայտնում է պատրաստակամություն՝ իրականացնելու լրացուցիչ քննարկումներ շահագրգիռ բոլոր կողմերի մասնակցությամբ։
Հաշվի առնելով, որ սույն փաստաթղթով սահմանվում են գերակա ոլորտների զարգացման ուղղությունները և հայեցակարգային մոտեցումները, և սույն փաստաթղթի ընդունման ժամանակային սահմանափակումները, առաջարկում ենք քննարկումները շարունակել սույն փաստաթղթի ընդունմանը համընթաց, ինչպես նաև հետագայում՝ համապատասխան ռազմավարությունների մշակման և ընդունման շրջանակներում։


	14. Սույն թվականի ապրիլի 11-ի Ֆինանսատնտեսագիտական նախարարական կոմիտեում ներկայացված առաջարկներկներ
	

	
	

	· Ներկայացնել ոչ թե վարչապետի որոշում, այլ Կառավարության որոշում, 
· Հավելվածի 19-րդ կետի 1-ին ենթակետից հանել կոնկրետ հարկատեսակների վերաբերող դրութները,
· Հավելվածի 55-րդ կետի 13-րդ ենթակետով սահմանված սպառողներին տրվող արտոնությունները ձևակերպել այնպես, որ այն չդիրատկվի որպես հարկային արտոնությունների տրամադրում
	Ընդունվել են, 
Կատարվել են համապատասխան փոփոխությունները






